
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
<_______>  2013 թվական N ____Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1591-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ
ՄԱՍԻՆ
Հիմք ընդունելով <Իրավական ակտերի մասին> Հայաստանի Հանրապետության օրենքի 70-րդ հոդվածը և Հայաստանի Հանրապետության կառավարության 2012 թվականի դեկտեմբերի 20-ի <Պետական գույքն օտարելու մասին> N1591-Ն որոշումը` Հայաստանի Հանրապետության կառավարությունը  ո ր ո շ ու մ  է.
1. Հայաստանի Հանրապետության կառավարության 2012 թվականի դեկտեմբերի 20-ի <Պետական գույքն օտարելու մասին> N1591-Ա որոշման մեջ կատարել հետևյալ փոփոխությունը. 
1. Որոշման 6-րդ կետում  <մրցույթի արձանագրությունն ստանալու օրվանից եռամսյա ժամկետում> բառերը փոխարինել <մինչև 2013 թվականի դեկտեմբերի 23-ը> բառերով:
2. Սահմանել, որ սույն որոշման 1-ին կետում սահմանված ժամկետում գնորդի կողմից վճարումները չկատարելու դեպքում գույքի վճարման վերջնաժամկետ է համարվում գնորդի կողմից մրցույթի արձանագրությունը ստանալու օրվանից  եռամսյա ժամկետը և վճարման ենթակա գումարի նկատմամբ կհաշվարկվի համապատասխան տոկոսներ` ըստ Հայաստանի Հանրապետության Կենտրոնական բանկի կողմից սահմանված հաշվարկային դրույքների: 
	1. <ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N1591-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ> ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարության 2012 թվականի դեկտենբերի 20-ի թիվ 1591-Ա որոշման համաձայն Երևան քաղաքի Չարենցի 17 հասցեում գտնվող ՀՀ սեփականություն հանդիսացող շենքի օտարման նպատակով հայտարարված մրցույթի արդյունքում հաղթող է ճանաչված <Վեյա> ՍՊԸ-ն:

   <ՎԵՅԱ> ՍՊԸ-ի կողմից Երևան քաղաքի Չարենցի 17 հասցեում գտնվող անշարժ գույքի գնման վճարումների կատարման վերջնաժամկետ է սահմանված 30.04.2013 թվականը: Գույքի վաճառքի գինը սահմանվել է 741302.1 հազ. դրամ, իսկ մրցույթի հաղթողի <ՎԵՅԱ> ՍՊԸ-ի կողմից առաջարկվել է 742500 հազ. դրամ, որից առ 30.04.2013թ. դրությամբ արդեն իսկ վճարվել է 296880.210 հազ. դրամը:

<ՎԵՅԱ> ՍՊԸ-ի տնօրենը համապատասխան գրությամբ դիմել է ՀՀ կառավարությանը տեղեկացնելով, որ կազմակերպության առջև Հանրապետության հայտնի տարբեր տնտեսվարող սուբյեկտներ ունի զգալի պարտավորություններ, ինչի հետևանքով կազմակերպությունը հայտնվել է դժվար կացության մեջ և խնդրել է հնարավորություն ընձեռել կազմակերպությանը վճարել վերը նշված գույքի ձեռքբերման մնացած գումարը մինչև ս/թ դեկտեմբերի 31-ը՝ վճարումների ուշացման համար չհաշվարկելով տույժեր և տուգանքներ:

	2.
	Ընթացիկ իրավիճակը և խնդիրները

	
	    Հաշվի առնելով <ՎԵՅԱ> ՍՊԸ-ի տնօրենի գրությամբ բարձրացված խնդիրները առաջարկվում է ՀՀ կառավարության 20.12.2012թ. <Պետական գույքն օտարելու մասին> N1591-Ա որոշման մեջ կատարել հետևյալ փոփոխությունը.

Որոշման 6-րդ կետում  <մրցույթի արձանագրությունն ստանալու օրվանից եռամսյա ժամկետում> բառերը փոխարինել <մինչև 2013 թվականի դեկտեմբերի 23-ը> բառերով, ինչի արդյունքում վճարումների կատարման վերջնաժամկետ կսահմանվի մինչև 2013 թվականի դեկտեմբերի 23-ը (ֆինանսական տարվա ավարտը):  
       Ի կատարումն ՀՀ կառավարության 2013 թվականի հոկտեմբերի 17-ի մշտապես գործող ֆինանսատնտեսական նախարարական կոմիտեի N23.7/[172895]-13 նիստի արձանագրության 9-րդ կետի հանձնարարականի նախագծով սահմանվել է նաև, որ ընկերության կողմից վճարումները մինչև 2013 թվականի դեկտեմբերի 23-ը չկատարելու դեպքում գույքի վճարման վերջնաժամկետ է համարվում գնորդի կողմից մրցույթի արձանագրությունը ստանալու օրվանից  եռամսյա ժամկետը և վճարման ենթակա գումարի նկատմամբ հաշվարկվելու է ՀՀ Կենտրոնական բանկի կողմից սահմանված հաշվարկային դրույքներին համապատասխան տոկոս:

	3.
	Տվյալ բնագավառում իրականացվող քաղաքականությունը

	
	Պետական բյուջեի մուտքերի ավելացման ապահովումը:

	4.
	Կարգավորման նպատակը և բնույթը

	
	--------------------------------------------

	5.
	Նախագծի մշակման գործընթացում ներգրավված ինստիտուտները և անձինք

	
	 Նախագիծը մշակվել է՝ ՀՀ կառավարությանն առընթեր պետական գույքի կառավարման վարչության աշխատակազմի  կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում


	2.  Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Հայաստանի Հանրապետության կառավարության 2012 թվականի դեկտեմբերի 20-ի N1591-Աորոշման մեջ փոփոխություններ կատարելու մասին> Հայաստանի Հանրապետության  կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում:

	3. Նախագծի ընդունման առընչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	----------------------------------

	4. Այլ տեղեկություններ

	
	---------------------------------------

	5. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ e-gov.am  հասցեում:

	2.
	Հասարակության մասնակցությունը նախագծմանը և /կամ  քննարկումներին

	
	-------------------------------------------------------

	3.
	Այլ տեղեկություններ

	
	---------------------------------------





















